
				ఈ పుట ఆమోదించబడ్డది
రావణబ్రహ్మ :- 	ఏమిటీ! త్రేతాయుగములో బ్రహ్మ అని పేరుగాంచిన నన్ను, కలియుగములో ఈ విధముగ పొగడుటయా! కలియుగములో... అజ్ఞానాంధ కారములో... భ్రమించు మనుషులు,  నన్ను దుర్మార్గునిగా... దుష్టునిగా... చెప్పుకొను తరుణములో, నన్ను సుత్తించుటయా... బహు ఆశ్చర్యముగ నున్నదే... ఎవరు మీరు?

భటులు :-  మేము మీ అభిమానులము.  త్రైతసిద్ధాంత ఆదికర్త అయిన ఆచార్య ప్రబోధానంద యోగీశ్వరుల శిష్యులము.  మా గురువుగారు చెప్పిన జ్ఞానము వలన మిమ్ములను, మీ ఔన్నత్యమును గుర్తించాము.

రావణబ్రహ్మ :-	లెస్సపలికితిరి! లెస్సపలికితిరి! యోగీశ్వరుడే మీకు గురువుగా దొరికినందుకు మీరు ధన్యులు.  నొక్కివక్కాణించు సత్యమేమంటే మీ గురువు అగమ్య, అగోచర, అనర్థ, అపారుడు.  ఆయన ఎవరికీ అర్థము కాడు, అంతే.  అసలు విషయానికి వస్తాము, ఇపుడు ఇక్కడ భూమి, అగ్ని, వాయువు, నీరు ఇందరు కలిసి నా నామధేయమును ఉచ్చరించు కారణమేమిటి?

భటులు :-  ఇక్కడ భూమాతా యజ్ఞమను కార్యము జరుగుచున్నది.  దానిని వ్యతిరేకించుటకు మేము వచ్చాము.  మాకు శ్రమలేకుండ సత్యము చెప్పుటకు మాకు సహాయకులుగా మహాభూతములైన భూమి, అగ్ని, వాయువు, నీరు వచ్చారు. వారి మాటలలో మీపేరు వచ్చింది.

రావణబ్రహ్మ :-	అటులనా! సారాంశమర్థమైనది. మహాభూతములారా మీరేమన్నారు?

భూతములు :-	మేము ఈ కార్యము తగదని, అజ్ఞానమనీ, అధర్మమనీ చెప్పుచున్నాము.  స్వయముగా తమరే వచ్చారు, మాకు సంతోషము.

రావణబ్రహ్మ :-  మదీయ నామధేయము రావణ! నవగ్రహముల ముఖతా

